
Í ár eru 14 virki við í 
kappingini um at ger­
ast besta unga virkið. 
Hesi virkini eru íogn­
arfeløgini niðanfyri: 

1. Easy Care
Dávid á Hvítanesi, Kir­
an Jóanesarson, Hørð­
ur Askham, Sámal Blá­
hamar

2. Ansa 
Elsa Sørensen, Jákup 
Kjærbæk, Poula Mohr, 
Tórunn Andreasen

3. Leika 
Kristina Djurhuus, 
Kristian Krosstein, 
Marianna Káradóttir, 
Mortan Lamhauge

4. Lillan
Diana Joensen og 
Kristina Justinussen

5. Safe N’Dry 
Richard Lamhauge, 
Bogi Thomsen, Terje 
Davidsen, Daniel Øvre, 
Tróndur Jensen

6. Met.fo
Karl Marius Dahl, Bir­
ita Jacobsen, Bárður 
Stórá, Eirikur á Kletti, 
Jógvan Emil Joensen

7. Quicksy 
Fríða Jacobsen, Annika 
S. Madsen, Sólgerð 
Hansen, Ninni Holm.

8. Viska
Rúni V. Højgaard, 
Dánjal Poulsen, Ingi 
Midjord

9. Mube
Brian Hansen, Mariann 
Jacobsen, Elmar Poul­
sen, Uni Joensen

10. One
Bjartur Reinert, Ingi 
Muller, Frank Askild­
sen, Daniel Saxov, 
Høgni K. Olsen

11. Dongo
Jeanette við Sandá 
Lassen, Leivur Madsen, 
Emma Johannesen, 
Rakul Hansen, Sonja J. 
Ottosen

12. Lýsing.fo
John Johannesen, 
Reidar Mortensen, 
Rúni Høgnesen

13+14. Gestavirki 1 og 
gestavirki 2 úr Finlandi: 
Næmingar úr Finlandi

Ungt Virki (Young Enterprise) 
hevur verið eitt tilboð til 
næmingar á støðisárinum á 
Føroya Handilsskúla síðani 
skúlaárið 1996/97. 

Sonja Oyrabø Petersen 
byrjaði arbeiðið við Ungt 
Virki og hevur verið sam­
skipari av kappingum og 
øðrum YE-tiltøkum øll árini, 
meðan EIK Banki hevur ver­
ið høvuðsstuðul.

Tað hevur stóran týdning 
fyri føroyska samfelagið, at 
ungdómurin fær førleikar í 
íverksetan. Ungt Virki er við 
til at skapa motivatión og eld­
huga millum næmingarnar 
og at menna teir bæði fak­
liga, persónliga og sosialt. 
Næmingarnir arbeiða við at 
menna eitt virkishugskot og 
stovna egi virki. Hetta verð­
ur gjørt fyri at vekja teirra 
áhuga at skapa nakað sjálv­
støðugt.

Ungt Virki í Føroyum er 
partur av Young Enterprise 
í Danmark, sum er limur í 

Young Enterprise Europe 
(YEE), sum er felagsfyrisiting­
in fyri líknandi verkætlanir í 
øðrum europeiskum londum. 
Í 2011 luttóku 3,1 millión 
næmingar frá 36 londum í 
tiltøkum, sum YEE skipaði 
fyri. Líknandi felagsskapir, 
Junior Achievement, eru í 
USA og Asiu. 

7. mars gjørdist Ungt Virki 
Føroyar til Young Enterprise 
Región Føroyar við Súsan 
Klein Gregoriussen sum øki­
sleiðara. 

Á stovnandi fundinum 
luttóku m. a. Jóhan Dahl 
vinnumálaráðharri, Christ­
ian Vintergaard, stjóri í FFE-
YE (Fonden for entrepren­
eurship og Young Enterprise 
í Danmark), Beate Boyesen, 
umboð frá Vinnumálaráð­
num, Mentamálaráðnum, 
Vinnuhúsinum, Íverkset­
arahúsinum, Føroya Hand­
ilsskúla, Tekniska Skúla í 
Klaksvík og Tekniska Skúla 
í Tórshavn. Heimstaðið hjá 

Young Enterprise Región 
Føroyar er Føroya Handils­
skúli í Tórshavn. 

Í nevndina fyri Young 
Enterprise Región Føroyar 
komu 

Suni Schwartz Jacobsen, 
forstjóri í Eik Banka
Marita Rasmussen, stjóri í 
Vinnuhúsinum

Annleyg Lamhauge, blað­
stjóri KVINNA
Óli Kristian á Torkilsheyggi, 
stjóri í NAVIA
Kitty May Ellefsen, nevnd­
arforkvinna í íverksetara­
húsinum
Aina L. Knudsen, stjóri á 
Føroya Handilsskúlai
Rúni Heinesen, stjóri á Tekn­
iska Skúla í Klaksvík

Egon Øregård, stjóri á Tekn­
iska Skúla í Tórshavn
Mortan Zachariassen, 
Mentamálaráðið
Jørgen Meitilberg, Ment­
amálaráðið

Nevndin skipaði seg við Suna 
Schwartz Jacobsen sum for­
manni og Ainu L. Knudsen 
sum næstformanni.

Ungt Virki er nú Young Enterprise

Besta virki kjósast

13 bjóða 
seg fram

Hópuppsagnir í BankNordik

útbúgving »Ungt Virki« gjørdist 
7. mars til »Young Enterprise 
Región Føroyar«. Súsan Klein 
Gregoriussen er økisleiðari

ungt virki 22. og 23. mars verður árskapping 
millum miðnámsskúlanæmingar í SMS

Besta virkið í Føroyum 
skúlaárið 2011/12 verður valt 
23. mars 2012. Hetta virkið 
hevur síðani møgueika fyri 
at luttaka í DM í »Dansk 
Industri«, Keypmanna­
havn í apríl mánaði og í eini 
europeiskari kapping, sum 
Young Enterprise Europe 
skipar fyri á hvørjum ári í 
juli/august.

Allir luttakararnir fáa 
prógv, um teir handa Young 
Enterprise (YE í Odense) 
eina ársfrágreiðing og ein 

ársroknskap. Tey virki, sum 
taka lut í árskappingum og 
sølustevnum í Føroyum og 
uttanlands fáa diplom fyri 
luttøku.

Í februar 2012 vóru 
næmingar frá FHS á Føroya 
Handilsskúla í Finlandi, har 
teir m.a. vitjaðu Karleby 
Handelsinstitut og luttóku 
á einari altjóða sølustevnu. 
Virkið House of Wool hjá 
Kristinu Djurhuus, Kiran 
Jóanesarson, Elsu Sørensen, 
Daniel Øvre, Eirikur á Kletti 

og Kristinu Justinussen 
vann ein prís fyri at nýta 
besta søluhátt. Á myndini 
síggjast Eirikur og Kiran, ið 
fáa ein prís handaðan. Fleiri 
myndir og upplýsingar eru 
at finna á www.fh.fo

Føroya Handilsskúli 
hevur síðani 2007 tikið 
lut í 24 tímars innovation 
camp saman við skúlum í 
Finlandi, Letlandi og Litava.  
26. og 27. apríl í ár koma 18 
miðnámsskúlanæmingar 
saman við 6 lærarum til 

Føroyar at taka lut í 24 
tímars Innovation Camp, 
sum Føroya Handilsskúli í 
Tórshavn skipar fyri.

Í komandi vikuni 
næmingar frá Karleby 
Handelsinstitut Føroya 

Handilsskúla, og teir 
fara eisini at luttaka í 
framsýningini á torginum í 
SMS tann 22. og 23. mars. 

Fleiri upplýsingar um 
Ungt Virki finnast á www.
fo.fo og www.ffe-ye.dk

Í gjár vórðu fleiri fólk søgd upp í 
BankNordik, bæði hjá bankanum í 
Føroyum og í Danmark. Í Føroyum 
eru seks fólk søgd upp og í Danmark 
eru eisini fleiri fólk farin úr starvi.

– Tað er neyðugt hjá okkum at 
laga virksemið til, segði Janus Pet­
ersen, stjóri í BankNordik í tíðindu­
num á Rás2 nú klokkan 17.

– Vit hava lagt nógv virksemi í 
Føroyum og í Danmark saman og 

tað er neyðugt at fáa betri lønsemi í 
raksturin.

– Vit skulu vera ein effektivur 
banki, sum verður førur fyri at geva 
avlop til partaeigarar, tí annars seta 
teir ikki pengar í partabrøv í banka­
num.

– Vit miðja eftir at hava eitt avlop 
upp á 200-250 milliónir um árið hesi 
næstu árini, sigur bankastjórin. 

Í hesum sambandi er neyðugt 

at skerja útreiðslurnar og tískil er 
starvsfólkahópurin minkaður sein­
astu tíðina.

– Umframt tey seks fólkini í Føroy­
um, eru 13 fólk søgd upp í Danmark.

Tilsamans arbeiða 55 fólk færri í 
bankanum nú enn seinasta summar, 
men Janus Petersen sigur við Rás2, 
at tey hava roynt sum frægast at lata 
talan vera um nátúrliga frágongd fyri 
at sleppa undan at siga fleiri fólkum 

upp enn hægst neyðugt.
Hann sigur, at sum heild hevur 

bankin nú fingið tann bygnað, tey 
vilja hava. 

Í hesum sambandi eru deildirnar 
í Danmark fækkaðar úr 33 deildum, 
niður í 18 deildir.

– Sostatt eru tey stóru tøkini tikin, 
men vit kanna alla tíðina eftir, hvussu 
bankin kann rekast enn effektivari, 
leggur hann afturat.

Eirikur á Kletti og Kiran Jóanesarson taka ímóti 
heiðursgávu á ferði í fFinnlandi fyrr í ár

Savnsmynd frá Ungum virki


